Tennis

CUP CRESTAS, TRUN
Dacuort ha giu lug a Trun igl usitau turnier da tennis pil cup Crestas. Il turnier ei dividius en treis categorias: dubel mix R4 – R7, umens R5 – R7 ed umens R7 – R9. Legreivlamein ha ei dau in tschuat annunzias, aschia ch’il turnier ha priu sia entschatta gia il venderdis sera. L’aura empermetteva nuot bien e fageva gia enqual cavegl grisch als organisaturs. Ei ha per cletg calau ad uras da plover, aschia ch’ins ha saviu dar tut ils giugs che fuvan sil program il venderdis sera. Insumma ston ins dir che l’aura hagi manegiau fetg bein culs organisaturs. Auter che duront 2 - 3 urezis han ins saviu dar tut tenor plan. Ins ha viu massa bials giugs plein tensiun. Igl ei vegniu giugau a moda fetg faira. Ultra da quei han ina massa aspectaturs persequitau ils giugs ed entgins fuvan aunc dentuorn  la sonda sera ditg suenter ch’ils davos giugs fuvan daditg alla fin.
Dubel mix  R4/R9
Per quella categoria fuvan 10 equipas s’annunziadas. Ell’emprem runda ha ei dau neginas surpresas. Ils favorits han battiu lur partidas en dus, respectivamein en treis sets. Anastasia Wolf / Gion Clau Schuoler battan Manuela Decurtins / Daniel Derungs cul resultat da 6 : 4 / 3 : 6 / 6 : 3. L’auter giug gudognan Erna Nay / Venanzi Nay encunter Cristina Derungs / Raffael Palaia 6 : 2 / 6 : 3.  Era treis dils quartfinals ein vegni gudigni a moda suverana en dus sets cun fetg clars resultats.  Fopp Lisa / Sascha Jurt battan Nay / Nay 6 : 1 / 6 : 1. Sereina Decurtins / Patrizio Decurtins gudognan encunter Silvana Giger / Daniel Maissen 6 : 1 / 6 : 0.  Era Carmen Albin / Philippe Vincenz fan cuortas e gudognan 6 : 0 / 6 : 4 encunter Ursula Huonder / Aluis Cabernard. Ina pli dira lutga ha la numera in dil turnier giu. Arthur Cantieni / Isenring Cantieni Marionna han duvrau treis sets per batter Wolf / Schuoler cul resultat da  

6 : 1 / 5 : 7 / 6 : 2. Era el miezfinal drova il dubel Cantieni / Isenring Cantieni puspei treis sets per sequalificar pil final. Els battan el miezfinal Albin / Vincenz cul resultat da 6:4 / 2 : 6 / 6 : 1. Era Sereina e Patrizio Decurtins han ina pli dira lutga el miez- final. La finala battan els Fopp / Jurt en treis sets 6 : 4 / 4 : 6 / 6 : 3. El final dat ei in cumbat denter las generaziuns. La finala muossan ils giuvens Sereina e Patrizio a lur adversaris pli vegls nua ch’il Bartli va pil must. Els battan Marionna Isenring Cantieni ed Arthur Cantieni en dus sets 6 : 4 / 6 : 3

R7 – R9
Era cheu astgan ins dir ch’ei hagi buca dau surpresas ell’emprema runda. Ils favorits han gudignau lur giugs, schegie buca adina a moda suverana. Pér els quartfinals ha ei dau decisiuns calaras mintgamai en dus sets. Ina surpresa eis ei stau che Alexander Seeli, la numera in da quei tableau sto ceder encunter Walter Bachmann da Spligia e quei cul clar resultat da 6 : 0 / 6 : 2. Ils treis ulterius quartfinals vegnan gudignai dils favorits. Daniel Maissen, la numera dus, batta Daniel Derungs 6 : 3 / 6 : 1. Simon Decurtins, in giugadur giuven, batta Ramun Venzin cul clar resultat da 6 : 1 / 6 : 3. Era Reto Caminada fa cuortas e batta Urs Bearth 6 : 0 / 6 : 1. Era ils mezfinals vegnan gudignai en dus sets. Reto Caminada batta Walter Bachmann cul clar resultat da 6 : 3 / 6 : 2. Ina dira lutga han Simon Decurtins e Daniel Maissen. Era cheu va il giuven Simon Decurtins culla plema, battend siu adversari 6 : 2 / 6 : 4.  Aschia fruntan Reto Caminada e Simon Decurtins el final in encunter l’auter. La partida ei ditg uliva. Igl emprem set gudogna Caminada 3 : 6. Il secund set gudogna Decurtins cul medem resultat. La resistenza da Caminada para cun quei dad esser rutta. Simon Decurtins decida il tierz set en sia favur cul clar resultat da 6 : 0 e gudogna aschia siu emprem turnier da tennis.  Menziunar specialmein less jeu che Simon ha priu part en duas categorias e ch’el ha aschia giu in program ualti pulpiu.Cordiala gratulaziun!  
R5 – R7
En quella categoria fuvan buca meins che vegn giugadurs dalla partida. Era cheu ha ei buca dau pli grondas surpresas ellas empremas rundas. Els otgavelsfinals ha ei entschiet a vegnir pli dir, schegie che siat da quels otg giugs ein vegni batti en mintgamai dus sets. Sulettamein Patrizio Decurtins, la numera in dil turnier, ha duvrau treis sets per batter Simon Caduff cul resultat da 3 : 6 / 6 : 3 / 6 : 0. Ina decisiun clara ha ei dau denter Paul Schmed e Franco Curschellas. Curschellas batta siu adversari 6 : 1 / 6 : 1. Carlo Venzin batta Simon Decurtins, il victur dil tableau R7 – R9, 6 : 2 / 6 : 3. El cumbat denter dus camerats dil medem club batta Christian Janki siu camerat Fredi Büchler 6 : 2 / 6 : 1. Urs Pfister, il cumpatriot da Trun, batta Renato Curschellas 6 : 3 / 7 : 6. Sergio Maissen, in dils favorits, batta Mattias Manetsch 6 : 1 / 6 : 3. Ursin Lechmann, la numera dus dil turnier, batta Thomas Davatz en dus sets 6 : 3 / 7 : 5. Ils quartfinals daventan caussas ualti claras , silmeins tenor  ils resultats. Tuts quater giugs vegnan decidi en dus sets. Patrizio Decurtins batta Franco Curschellas 6 : 1 / 7 : 6. Carlo Venzin decida la lutga encunter Christian Janki en sia favur 6 : 2 / 6 : 3. Urs Pfister spiarda encunter Sergio Maissen 3 : 6 / 3 : 6 ed Ursin Lechmann batta Sascha Jurt 6 : 3 / 6 : 0. Patrizio Decurtins decida siu miezfinal encunter Carlo Venzin en dus sets 6 : 2 / 6 : 1. Ina pli dira lutga ha Ursin Lechmann encunter Sergio Maissen. La finala batta el siu adversari en treis setas e suenter dus tie-breaks 6 : 7 / 7 : 6 /  6 : 1 Aschia sequalificheschan la numera in e la numera dus dil turnier pil final. Il giug ei fetg ulivs. El viva per urialas oravontut dalla tensiun. Igl emprem set vegn decida Ursin Lechmann el tie-break en sia favur. Era el secund set schenghegian ils adversaris nuot in a l’auter. Omisdus paran dad esser empau staunchels. Ursin haveva cuort avon giu ina dira battaglia el miezfinal e Patrizio haveva aunc dau entgins giugs ella categoria dubel mix. Patrizio sesanflava pia gia el secund final. Ursin Lechmann, che haveva gia gudignau igl onn vargau il Cup Crestas, decida la finala era il secund set en sia favur 7 : 5. Nus gratulein als victurs e recumandein als auters da trenar stediamein. Forsa tonscha ei lu l’auter onn per in buccal.  

